
ᑕᑯᔭᖅᑐᖅᑎᑕᐅᓛᕐᓂᕐᒥᑦ ᑐᓴᒐᒃᓴᖅ 

  

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ (AEM) ᐃᖃᓗᒑᕐᔪᖕᒥ 

ᒍᓕᑕᕐᕕᓕᐅᕐᕕᒋᔪᒪᔭᖓᓐᓂᒃ ᑕᑯᔭᖅᑐᕈᒫᖅᑐᑦ.  ᑕᑯᔭᖅᑐᕈᒫᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓖᑦᑐᒥᒃ 

ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᓂᖏᓐᓂ ᖃᐅᔨᓴᕈᑎᒋᔭᒥᓂᒃ ᐊᕙᑎᒥᐅᑕᓃᑦᑐᓂᒃ ᐃᓄᓕᕆᓂᕐᒥᑦ-ᐱᕙᓪᓕᐊᔪᓕᕆᔾᔪᑏᓪᓗ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓅᖓᔪᓂᒃ ᐃᖃᓗᒑᕐᔪᖕᒥ ᒍᓕᑕᕐᕕᓂᓕᐅᕐᕕᐅᔪᒪᔪᒧᑦ ᑐᒃᓯᕋᐅᑎᒃᑯᑦ 

ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ (ᐊᕙᑎᓕᕆᔨᒃᑯᓐᓄᑦ ᓈᓴᐅᑎᖃᖅᑎᑕᐅᔪᖅ. 11MN034) (ᐱᓕᕆᐊᕆᔭᐅᔪᒪᔪᖅ).  

ᑕᑯᔭᖅᑐᕈᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑎᒥᒋᔭᐅᔪᓪᓗ ᑭᖑᓪᓖᑦᑐᒃ ᐃᓄᒋᐊᒃᑎᓪᓗᒍ ᑲᑎᒪᔭᖅᑐᖃᑕᐅᓯᒪᔪᑦ, 

ᐃᓄᐃᓪᓗ ᑐᓴᒐᒃᓴᓕᕆᔩᓪᓗ ᑐᑭᓯᕚᓪᓕᕈᑎᖃᕈᓐᓇᑦᓯᐊᕐᓂᐊᕐᒪᑕ ᖃᓄᖅ ᐅᔭᕋᒃᑕᕐᕕᓂᓕᐅᕐᕕᐅᔪᒪᔪᒥᑦ 

ᖃᓄᐃᓐᓇᕋᔭᕆᐊᖓᓐᓂᒃ ᑕᑯᓪᓚᒃᑖᕐᓗᒍ ᐱᕙᓪᓕᐊᕕᐅᔪᒪᔪᖅ ᓇᒦᓐᓇᔭᕐᒪᖔᕐᓗ ᐊᕙᑎᒥ ᓱᓇᖃᕐᕕᒋᓇᔭᙳᐊᖅᑕᐃᓂᒃ 

ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ.   

 

ᑐᓴᐅᒪᔭᐅᑦᓯᐊᕐᓂᐊᖅᐳᖅ ᑕᑯᔭᖅᑐᖅᑎᑕᐅᓯᒪᓂᖏᓐᓂ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᔾᔮᖏᓐᓂᖏᓐᓂᒃ 

ᖃᐅᔨᓴᕈᑎᒋᔾᔪᑎᖃᕈᑎᒋᔭᒥᓅᖓᔪᓂᒃ ᐃᖃᓗᒑᕐᔪᖕᒥ ᐱᓕᕆᐊᕆᕝᕕᐅᔪᒪᓂᖓᓐᓅᖓᔪᓂᒃ ᑭᒃᑯᑐᐃᓐᓇᑦᓯᐊᓄᑦ  .  

ᑕᒪᓐᓇᐅᑎᓪᓗᒍ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᔭᖅᑐᖃᑕᐅᓂᕆᓚᐅᖅᑕᒥᓅᖓᔪᓂᒃ ᑐᓴᒐᒃᓴᐅᑎᒃᓴᓕᐅᕈᒫᖅᑐᑦ 

ᐃᓚᖃᓯᐅᔾᔭᐅᓛᖅᓱᑎᒡᓗ ᑐᓴᒐᒃᓴᐅᑎᒃᓴᓕᐊᕕᓂᖏᑦ ᐃᓱᐊᓅᖅᑕᐅᓗᑎᒡᓗ ᑭᖑᓪᓖᑦᑐᒥᒃ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓂᕐᒥᑦ 

ᑐᓴᒐᒃᓴᐅᑎᒃᓴᓕᐊᖓᓄᐊᖅᑕᐅᓗᓂ ᐱᓕᕆᐊᕆᔭᐅᔪᒪᔪᒨᖓᓗᓂ ᐃᓄᖕᓄᓪᓗ ᐊᑐᐃᓐᓇᐅᑎᑕᐅᔪᒫᖅᓱᓂ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔩᑕ ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᕐᕕᐅᔪᓐᓇᕐᕕᐊᓄᐊᖅᑕᐅᓯᒪᓗᓂ. 

 

ᑐᑭᓯᒋᐊᕈᑎᒃᓴᒃᑲᓐᓃᑦ ᐊᒻᒪᓗ ᑕᑯᔭᖅᑐᖃᑕᐅᓂᕐᒥᒡᓗ ᒪᓕᒃᑕᐅᔪᒃᓴᑦ ᐅᓪᓗᖓᓂ: 

 

ᐅᔭᕋᒃᑕᕐᕕᓕᐅᕐᕕᐅᔪᒪᔪᒥᑦ ᑕᑯᔭᖅᑐᖃᑕᐅᕕᐅᓛᖅᑑᑉ ᐅᓪᓗᖓᓂ ᑕᐃᒪ ᕙᓯᒃᑯᑦ ᓄᓇᓯᐅᑎᑯᑖᒃᑯᑦ ᐃᖏᕐᕋᔪᒫᖅᑐᑦ 

ᐊᐅᒡᒍᓯ 23, 2014ᒥ.  ᕙᓰᑦ ᐃᓂᖃᑦᓯᐊᕈᓐᓇᓛᖏᓐᓂᖏᓐᓂᒃ ᑕᐃᒪ, ᐱᖓᓱᐊᖅᑎᓪᓗᑎᒃ ᐊᕙᒻᒧᒃᑕᖃᑦᑕᕈᒫᖅᑐᑦ 

ᐊᐃᒃᓯᖃᑦᑕᕐᓗᑎᒃ ᐃᓄᒃ ᐊᑕᐅᓯᕐᒥᒃ ᐊᕙᑎᓂᒡᓗ (120-ᓂᒃ) ᐃᓄᐃᑦ ᑕᑯᔭᖅᑐᖃᑕᐅᔪᓐᓇᕈᒫᖅᑐᑦ, 

ᐊᑎᓕᐅᖃᑦᑕᕆᐊᖃᕈᒫᖅᑐᑦ ᑕᑯᔭᖅᑐᖃᑕᐅᔪᒪᔪᑦ ᐅᔭᕋᒃᑕᕐᕕᓕᐅᕐᕕᐅᔪᒪᔪᒥᑦ ᑕᐃᒃᑯᐊ ᓯᕗᓪᓕᐅᔪᑦ ᐊᑎᓕᐅᖄᖅᑐᑦ 

ᑭᓯᐊᓂ ᐃᓚᐅᖃᑕᐅᔪᓐᓇᕈᒫᖅᑐᑦ.  ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ ᐃᖅᑲᓇᐃᔭᖅᑎᖏᑦ ᐅᖃᒪᕙᓪᓕᐊᓗᑎᒃ 

ᓱᓇᖃᐅᑎᖃᕐᕕᐅᔪᒫᖅᑐᑦ ᓇᒦᑎᑕᐅᔪᒫᕐᓂᖏᓐᓄᑦ ᐅᖃᐅᓯᖃᖃᑦᑕᕈᒫᖅᑐᑦ ᑕᑯᑎᑕᐅᕙᓪᓕᐊᓂᖏᓐᓂ 

ᑕᑯᔭᖅᑐᕆᐊᖅᑐᖃᑕᐅᓯᒪᔪᑦ, ᓱᕙᓪᓕᐊᓂᐅᔪᒫᖅᑐᑦ ᐅᖃᐅᓯᐅᕗᑦ ᐆᒪ ᐊᑎᑦᓯᐊᖓᓐᓂ : 

 

 ᐅᔭᕋᒃᑕᕐᕕᓕᐊᕈᒫᖅᑐᑦ ᕙᓰᑦ ᑲᖏᖅᖠᓂᐅᑉ ᕿᑎᒡᕕᐊᓂᒃ ᐊᐅᓪᓚᕈᒫᖅᑐᑦ ᖃᐅᔨᓴᐅᑦ 8:00 a.m ᐅᑉᓛᒃᑯᑦ., 

11:00 ᐅᑉᓛᒃᑯᑦ., ᐊᒻᒪ 2:00 ᐅᑉᓗᒃᑯᑦ. (40 ᐊᕙᑏᒃ ᒪᕐᕉᖕᓂᒃ ᐃᓄᖃᖃᑦᑕᕈᓐᓇᕐᓂᐊᖅᑐᑦ ᐊᑐᓂ ᕙᓰᑦ).  ᕙᓰᑦ 

ᐅᔭᕋᒃᑕᕐᕕᓕᐅᕐᕕᐅᔪᒪᔪᒥᑦ ᐅᑎᕐᔭᐅᕙᓪᓕᐊᓂᖃᕈᒫᖅᑐᑦ ᕿᑎᒡᕕᖕᒧᑦ ᖃᐅᔨᓴᐅᑦ 10:30 a.m. ᐅᑉᓛᒃᑯᑦ, 1:30 

p.m. ᐅᑉᓗᒃᑯᑦ ᐊᒻᒪᓗ 4:30 p.m. ᐅᑉᓗᒃᑯᑦ 

 ᑕᑯᔭᖅᑐᖃᑕᐅᔪᓕᒫᑦᓯᐊᑦ ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ ᐃᖅᑲᓇᐃᔭᖅᑎᖏᓐᓂᒃ ᓈᓚᑦᓯᐊᕆᐊᓖᑦ 

ᖃᓄᑐᐃᓐᓇᒥᐊᖅ ᐅᖃᐅᖏᑦ ᒪᓕᒡᓗᒋᑦ, ᐊᓯᐊᓄᑦ ᓅᑦᑕᖃᑦᑕᖅᑕᐃᓕᒪᔭᕆᐊᓖᑦ ᑲᑎᙵᐅᖃᑕᐅᑦᓯᐊᕆᐊᓖᑦ 

ᑕᑯᔭᖅᑐᖃᑕᐅᔪᓕᒫᑦ ᐅᔭᕋᒃᑕᕐᕕᓕᐅᕐᕕᐅᔪᒪᔪᒥᑦ. 

 ᑕᑯᔭᖅᑐᖃᑕᐅᓂᐊᖅᑐᓕᒫᓪᓗ ᑕᐃᒫᑦᓯᐊᖅ ᐅᖁᕈᓇᖅᑐᓂᒃ ᐊᓐᓄᕌᖅᓯᒪᑦᓯᐊᕆᐊᖃᖅᑐᑦ.  ᐊᓯᖏᓐᓂᒃ 

ᐊᑐᒐᐅᔪᒃᓴᓂᒃ ᑐᓂᐅᕋᖅᑕᐅᔪᒫᙱᑦᑐᑦ ᐋᓐᓂᕇᒃᑯᑎᓂᒃ ᑐᓂᐅᕋᖅᑕᐅᔭᕆᐊᖃᔾᔮᖏᑦᑐᑦ. 

 ᕙᓯᒃᑯᑦ ᐃᖏᕐᕋᖃᑕᐅᔪᑦ ᖃᐅᔨᒪᔪᒫᖅᐳᑦ ᕙᓰᑦ ᓄᖅᑲᑲᐃᓐᓇᖃᑦᑕᕈᒫᕐᓂᖏᓐᓂᒃ ᐊᒻᒪᓗ ᓄᖃᖓᑎᓪᓗᒋᑦ 

ᐅᖃᐅᓯᐅᕕᖃᖅᑎᑕᐅᕕᖃᖃᑦᑕᕈᒫᕐᓂᖏᓐᓂᒃ ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᑯᓇᓂ 

ᓄᖅᑲᕌᖑᒥᒃ: 

o ᐊᖅᑯᑎᐅᑉ ᓴᓂᕌᓂ ᐊᐳᖅᑎᓐᓈᖅᑑᑉ ᐃᑳᖅᑕᕐᕕᐊᑕ ᓴᓂᐊᓂ; 

o ᐊᖅᑯᑎᐅᑉ ᓄᓇᓯᐅᑎᓄᑦ ᓄᖅᑲᖅᑕᕐᕕᐅᑲᐃᓐᓇᖃᑦᑕᕈᒫᖅᑑᑉ ᓴᓂᕌᓂ ᑎᔅᑲᕗᕆᐅᑉ ᐊᑉᖁᑖᓃᖓᔪᒥ; 

o ᑐᓚᒃᑕᕐᕕᖃᑦᑕᓕᖅᑑᑉ ᖃᓂᐊᓄᑦ; 

o ᐊᒃᑕᕐᕕᐅᖃᑦᑕᓕᖅᑑᑉ ᖃᓂᒋᔮᓄᑦ; ᓱᓕᓗ, 

o ᒍᓕᓂᒃ ᕿᓂᕐᕕᐅᖃᑦᑕᖅᑑᑉ ᐃᒡᓗᖃᕐᕕᐊᓂᓗ. 

 

 

 

 

 

ᐃᓚᐅᖃᑕᐅᔪᒫᖅᑐᑦ: 

 

ᑭᓇᑐᐃᓐᓇᖅ ᐅᔭᕋᒃᑕᕐᕕᐅᔪᒪᔪᒥᑦ ᑕᑯᔭᖅᑐᖃᑕᐅᔪᒪᔪᖅ ᐅᖃᕆᐊᖃᖅᑐᖅ ᐃᓚᐅᖃᑕᐅᔪᒪᔭᕆᐊᒥᓂᒃ ᐊᒡᓂᑯᒃᑯᓐᓄᑦ 

ᑎᑎᕿᖃᑦᑕᐅᕕᖓᑦᑎᒍᑦ ᑎᑎᕿᕝᕕᒋᓗᓂᒋᑦ ᐅᕗᖓ selma.eccles@agnicoeagle.com ᐅᖄᓚᓗᓂᓘᓐᓃᑦ  (867) 

645-2920 ᓯᕙᓂᕇᖅᐸᑦ ᓇᕿᑦᑕᕐᓗᒋᑦ  ᐅᑯᐊ 3193 ᐅᑉᓗᐊᓂ ᓯᕗᓂᐊᓂᓘᓐᓃᑦ ᐊᐅᒡᒍᓯ 8, 2014.  

ᖃᐅᔨᒪᔭᕆᐊᖃᖅᑐᓯ ᐃᓐᓇᕐᓄᑦ ᑕᒪᓐᓇ ᐅᒃᑯᐃᙶᖅᑐᖅ ᒪᒃᑯᒃᑐᓄᓪᓗ (16-ᓂᒃ) ᐅᖓᑖᓂᒃ ᐅᑭᐅᖃᖅᑐᓄᑦ. 

 

ᐊᒡᓂᑯᒃᑯᑦᑕᐅᖅ ᑐᓴᖅᑎᒍᒫᖅᕆᕙᓯᐅᒃ ᑭᓇᑐᐃᓐᓇᖅ ᑲᐃᓪᓗᐊᕈᑎᖃᕐᓂᕈᓂ ᐃᑲᔪᖅᑕᐅᔭᕆᐊᖃᕐᓂᕈᕕᑦ 

ᐅᖃᐅᑎᔪᒫᕆᕙᑎᑦ ᐅᕝᕙᓘᓐᓃᑦ ᐊᓯᐊᒍᓪᓗ ᐃᑲᔪᖅᑕᐅᒋᐊᒃᑲᓐᓂᕈᒪᔪᑦᑕᐅᖅ ᐅᖃᕆᐊᖃᕐᒥᔪᑦ ᑕᑯᔭᖅᑐᖃᑕᐅᔪᒪᔪᓄᑦ. 

 

ᑐᓴᕆᐊᒃᑲᓐᓂᕈᒪᒍᕕᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᒋᓕᖅᑕᖓᓐᓄᑦ ᐱᔾᔪᑎᖃᖅᑐᓂᒃ, 

ᐊᕙᑎᓕᕆᔨᒃᑯᓐᓄᑦ ᐅᖃᓗᒍᓐᓇᖅᑐᑦ ᐊᑭᖃᙱᑦᑐᒧᑦ ᐅᕗᖓ 1-866-233-3033 ᑎᑎᕿᖃᑦᑕᐅᕕᖓᑦᑎᒍᑦ 

ᑎᑎᕿᕝᕕᒋᓗᓂᒋᑦ ᐅᕗᖓ info@nirb.ca.  

